    “Экосервис” ҖЧҖ Әлки район участогы хезмәткәрләре авылларда тәртип булдырырга, чүп-чарны билгеләнгән урынга гына түгәргә өнди.

Чисталык ул – матурлык та, сәламәтлек нигезе дә. Авылларыбызны чиста тотуга елдан-ел күбрәк әһәмият бирелә. Узган елдан бирле районыбызда тәртип-чисталык урнаштыру белән “Экосервис” җаваплылыгы чикләнгән җәмгыяте шөгыльләнә. Бу вакыт эчендә Базарлы Матакта һәм башка авылларда сизелерлек үзгәрешләр булды.

Мәгълүм булганча, республикада каты көнкүреш калдыкларын сортировкалау һәм түгү буенча региональ операторлар федераль программасы уңышлы эшләп килә. Әлеге программада Россиянең 40 тан артык төбәге катнаша. “Экосервис”ның район участогы коллективы да аны тормышка ашыру юнәлешендә эшли.
 

Участокның үз махсус техникасы бар. Авыл җирлекләре башлыклары белән бергәләп төзегән график нигезендә атнаның билгеле бер көннәрендә һәм алдан килештерелгән вакытта әлеге техника авылларга чыга һәм контейнерларга  салынган чүп-чарны җыеп алып китә.
 

